
2017 թ. նոյեմբերի 27-29-ին Հնագիտության և ազգագրության ինստիտու​տում կհրավիրվի «Հայ ժողովրդական մշակույթ» խորա​գրով հեր​թական գի​տական նստաշրջանը։

Զեկուցումներն ընդունվելու են թղթային տարբերակով և էլեկտրոնային կրիչով։

Զեկուցումները պետք է հանձնել մինչև ս.թ. նոյեմբերի 10-ը՝ նստաշրջանի կազմակերպական հանձնախմբի անդամներ Թամար Հայրապետյանին, Սուրեն Հոբոսյանին, Հարություն Մարությանին։

Զեկուցումների ընդունման մասին կտեղեկացվի մինչև ս.թ. նոյեմբերի 20-ը։

Զեկուցումների տեքստերին առաջադրվող մի շարք պահանջներ.

1. Զեկուցումը պետք է մինչև նստաշրջանը հրատարակված չլինի։
2. Բուն զեկուցման տեքստի (ապագա հոդվածի) ծավալը չպետք է գերա​զանցի 21.600 նիշը (12 էջ)՝ բառամիջյան արանքներով (cha​rac​ters, with spaces / знаков, с пробелами), ներառյալ հղումները։ Նշված էջաքանակից զատ կարելի է ներկայացնել մինչև 2 էջ ծավալ զբաղեցնող աղ​յու​սակ​ներ և լուսանկարներ։ Նշված ծա​վալները գերազանցող տեքստերը չեն ընդունվելու։
3. Թղթի չափերը՝ A4, սահմանագիծը՝ վերևից ու ներքևից՝ 2.54 սմ, ձախից և աջից՝ 3.17 սմ, միջտողային հեռավորությունը՝ 1.5։
4. Հայերեն ամփոփումը ընդհանուր ծավալի մաս է կազմում։ Անգլերեն և ռուսերեն ամփոփումներից յուրաքանչյուրը խիստ ցանկալի է, որ լինեն 1 էջի չափով (1.800 նիշ)։

5. Նշել մինչև 10-ական բանալի բառեր՝ հայերեն, ռուսերեն և անգլերեն։

6. Տառատեսակը՝ Sylfaen, տառաչափը՝ 12։ Անգլերեն և ռուսերեն տեքստերը՝ Times New Roman տառատեսակով։

7. Տեքստը ցանկալի է ներկայացնել Word-2007 ձևաչափով, լուսանկարները՝ TIF կամ բարձրորակ JPEG ձևաչափով։ 
8. Գծանկարները և լուսանկարները պետք է ներկայացնել տեքստից ա​ռանձին։ Լուսանկարների խտությունը պետք է լինի 300 և բարձր։ Լու​սա​նկարները պետք է ունենան բացատրագրեր, ուր պետք է նշված լինեն նաև դրանց սկզբնաղբյուրները։
9. Ծանոթագրությունները դրվելու են տեքստի տողատակում։ Միջազգայնորեն ընդունելի ժողովածուներում՝ առանձին հոդվածներում առկա հղումներից զատ, գրքի վերջում դրվում է հղված գրականության լրիվ ցանկը՝ բոլոր մատենագիտական տվյալներով։ Քանի որ դա, որպես կանոն, մեծ ծավալ է զբաղեցնում, ուստի առաջարկվում է տողատակի հղումներում ներկայացնել գրականությունը հնարավորինս ամբողջական ձևով։ Մասնավորապես, առաջարկվում է ձև, երբ ներկայացվում է հղվող աշխատանքի էջերը, նոր միայն՝ հղվող էջը։ Ստորև ներ​կա​յաց​վում են հղումների մի քանի օրինակներ։ 

